
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ
           ՀՀ կառավարության 2011 թվականի գործունեության միջոցառումների ծրագրում էներգետիկայի և բնական պաշարների ոլորտների մասով ներառված էին թվով 9 միջոցառումներ, որոնց վերաբերյալ համապատասխան առաջարկությունների նախագծերը սահմանված կարգով ու ժամկետում ներկայացվել  են ՀՀ կառավարության քննարկմանը:
         Ինչպես միջոցառումների նշված քանակից, այնպես էլ Ծրագրից դուրս  ներկայացվել և քննարկումների արդյունքներով ընդունվել են  ՀՀ կառավարության և վարչապետի 90 որոշումներ: Ընդունվել է <Ընդերքի մասին> ՀՀ օրենսգիրքը, փոփոխություններ են կատարվել նաև 9 օրենքներում:
*  *  *


Էներգետիկայի և բնական պաշարների ոլորտներով ՀՀ կառավարության 2011 թվականի գերակա խնդիրների իրականացման արդյունքները բերված են ստորև. 

Էլեկտրաէներգիա արտադրող հզորությունների ստեղծում և վերազինում

·  Որոտանի ՀԷԿ-երի համակարգի վերազինման աշխատանքների իրա​կանացման նպատակով գործընթացի կազմակերպում և վերահսկում


2011թ. հունվարի 15-ին ստորագրվել է Որոտանի ՀԷԿ-երի համալիրի վերազինման ծրագրի վարկային պայմանագրի առանձին մաս հանդիսացող «Հատուկ համաձայնագիր»: KfW բանկի կողմից նշանակված գործակալի օժանդակությամբ <Որոտանի հիդրոէլեկտրակայանների համալիր> ՓԲԸ-ն պատրաստել է ծրագրի խորհրդատուի ընտրության փաստաթղթերի փաթեթը և դրա հիման վրա հայտարարվել է ծրագրի խորհրդատուի ընտրության միջազգային մրցույթ: Մրցույթի իրականացման արդյունքները 2011թ. դեկտեմբերի 29-ին հաստատվել են ՀՀ էներգետիկայի և բնական պաշարների նախարարության կառավարման խորհրդի կողմից, որից հետո  շրջանառության մեջ է դրվել խորհրդատուի ընտրության միջազգային մրցույթի արդյուքները հաստատելու մասին ՀՀ կառավարության որոշման նախագիծ:

·  Մեղրի ՀԷԿ-ի շինարարության ընթացք

Ըստ իրանական կողմի տրամադրած տեղեկատվության` ծրագրի իրականացաման համար ֆինանսական միջոցների տրամադրաման հարցը գտնվում է Իրանի Իսլամական Հանրապետության (ԻԻՀ) կառավարությունում և Մեջլիսում` քննարկման ավարտական փուլում:

2011 թվականի հունիսի 29-30 ԻԻՀ Թեհրան քաղաքում տեղի է ունեցել (Հայաստանի Հանրապետության) ՀՀ և ԻԻՀ միջկառավարական նիստը: Ստորագրվել է փոխըմբռնման հուշագիր, որտեղ կողմերը ամրագրել են Մեղրի ՀԷԿ-ի կառուցման նախագծի շուտափույթ իրականացման անհրաժեշտությունը, և որոշվել է այդ ուղղությամբ, ի թիվս այլ միջոցառումների, հետամուտ լինել ապահովելու նախագծի կատարման համար անհրաժեշտ  ֆինանսական միջոցները:


2011 թվականի դեկտեմբերի 23-ին ԻԻՀ նախագահի ՀՀ կատարած այցի շրջանակներում ՀՀ էներգետիկայի և բնական պաշարների նախարարության և ԻԻՀ <Թավան Աբ Արազ Քոմփանի> ընկերության միջև ստորագրվել է Փոխըմբռնման Հուշագիր: Կողմերը  համաձայնվել են 2010 թվականի հոկտեմբերի 15-ին ՀՀ կառավարության և իրանական <Թավան Աբ Արազ Քոմփանի> ընկերության միջև կնքված` Մեղրի ՀԷԿ-ի կառուցման ծրագիրը <կառուցում-տնօրինում-շահագործում-փոխանցում> հիմունքներով իրականացնելու վերաբերյալ Թույլտվության պայմանագրի 10.1.2 (Փակման ամսաթիվ) ենթահոդվածի առաջին պարբերությունում նշված մեկ տարի ժամանակահատվածը երկարաձգել մինչև 2012թ. հունիսի 1-ը, իսկ Մեղրի ՀԷԿ-ի շինարարությունը սկսել ոչ ուշ քան 2012թ. հունիսի 15-ը:

Տարածաշրջանային ինտեգրացում և էլեկտրաէներգետիկական  համակարգի տեխնիկական վերազինում
- Իրան-Հայաստան և Վրաստան-Հայաստան 400 կՎ լարման էլեկտրա​հաղորդման օդային գծերի կառուցման համար անհրաժեշտ համա​ձայնա​գրերի ու պայմանագրերի կնքում 
Իրականացվել են Իրան-Հայաստան 400 կՎ լարման էլեկտրահաղորդման օդային գծի շինարարության շրջակա միջավայրի վրա ազդեցության գնահատման և մեղմացնող միջոցառումների մշակման փորձագիտական աշխատանքները: Շարունակվել են <Նորավան> 400/220/20 կՎ ենթակայանի նախագծային աշխատանքները: 2011թ. հունիսի 26-ին <Բարձրավոլտ էլեկտրացանցեր> ՓԲԸ-ի և Իրանի Արտահանման Զարգացման Բանկի միջև կնքվել է ֆինանսական համաձայնագիր` գծի և ենթակայանի նախագծման, ճարտարագիտության, սարքերի, սարքավորումների և նյութերի ձեռքբերման, շինարարության, մոնտաժման, փորձարկման և շահագործման հանձնման արժեքի մինչև 77%-ի ֆինանսավորման համար: Ծրագրի կապալառու իրանական <Սանիր> ընկերության հետ համաձայնություն է ձեռք բերվել պայմանագրի 23%-ի չափով <Բարձրավոլտ էլեկտրացանցեր> ՓԲԸ-ին փոխառություն տրամադրելու վերաբերյալ: Ծրագրի կապալառուի կողմից Հայաստան են ներմուծվել աշխատանքների իրականացման համար անհրաժեշտ նյութերի և մեքենամեխանիզմների առաջին խմբաքանակը: Առանձին տեղամասերում սկսվել են հողային աշխատանքները: 

     ԱՄՆ ՄԶԳ աջակությամբ <TETRA TECH> ընկերության հետ շարունակվել են աշխատանքները` Հայաստան-Վրաստան էլեկտրաէներգետիկական համակարգերի զուգահեռ աշխատանքի ապահովման համար իրավական և նորմատիվ դաշտի ստեղծման ուղղությամբ: 


2011 թվականի մայիսի 23-24-ին ՀՀ էներգետիկայի և բնական պաշարների նախարարի` Վրաստան կատարած աշխատանքային այցի ընթացքում իրենց պարզաբանումն են ստացել 2010թ. հունվարի 26-ին ստորագրված 400 կՎ ՕԳ-ի կառուցման Համաձայնագրի ուժի մեջ մտնելու հետ կապված վիճահարույց հարցերը: 

2011թ. հուլիսի 6-ին <ԲԷՑ> ՓԲԸ-ի, <ԷԷՀՕ> ՓԲԸ-ի և <Վրաստանի Պետական Էներգահամակարգ> ՍՊԸ-ի կողմից ստորագրվել է Համաձայնագրի <Լրացում-1>-ը: Արդյունքում ուժի մեջ է մտել Համաձայնագիրը և նախկինում նախատեսված մեկ շղթա էլեկտրահաղորդման ՕԳ-ի փոխարեն կառուցվելու է նոր երկշղթա 400 կՎ ՕԳ <Հրազդան> ՋԷԿ-ից մինչև նոր կառուցվող <Մառնեուլի> 500/400/220/110 կՎ ենթակայան: Առաջարկությունը ներկայացվել է Գերմանական KFW բանկին՝ իր կողմից ուսումնասիրման և ծրագրի ֆինանսավորման նպատակահարմարությունը գնահատելու համար:

Ի կատարումն Հայաստան-Վրաստան տնտեսական համագործակցության միջկառավարական հանձնաժողովի 9-րդ նիստի ժամանակ ընդունված որոշման, մշակվել և վրացական կողմի համաձայնեցմանն են ներկայացվել 400 կՎ լարման օդային գծի կառուցման Համաձայնագրի մաս կազմող հավելվածները:

- Հրազդան-Շինուհայր 220 կՎ լարման գործող օդային գծի վերա​կառուցման համար Համաշխարհային բանկի հետ վարկային համա​ձայնա​գրի կնքում, գործընթացի կազմակերպում և աշխատանքների ընթացքի վերահսկում 

2011թ. հունիսի 1-ին Հայաստանի Հանրապետության և Վերակառուցման և Զարգացման Միջազգային Բանկի (ՀԲ) միջև ստորագրվել է «Էլեկտրամատակարարման հուսալիություն» վարկային համաձայնագիրը, որը ուժի մեջ է մտել 2011թ. նոյեմբերի 28-ին: Վարկային համաձայնագրով նախատեսված <Նորադուզ-Լիչք-Վարդենիս-Վայք-Որոտան-1> 220 կՎ էլեկտրահաղորդման գծի կառուցման աշխատանքների ընթացքում ծրագիրն իրականացնող <Բարձրավոլտ էլեկտրացանցեր> ՓԲԸ-ին աջակցելու և ծրագրով նախատեսված աշխատանքները վերահսկելու նպատակով իրականացվում է <Իրականացման օժանդակություն> խորհրդատվական ծառայությունների մատուցման խորհրդատվական կազմակերպության ընտրության միջազգային մրցույթի գործընթաց: ՀԲ-ի հետ համաձայնեցման փուլում են նաև ծրագրի գլխավոր կապալառուի ընտրության միջազգային մրցույթի մրցութային փաստաթղթերը:    

Ատոմ​ային էներ​գետիկայի զարգացում
- Հայկական ԱԷԿ-ում նոր միջուկային էներգաբլոկի կառուցման հարցում ներդրողների հետ բանակցությունների վարում 


Համաձայն <Ռուսաստանի Դաշնության և Հայաստանի Հանրապետության կառավարությունների միջև կնքված միջկառավարական համաձայնագրի> դրույթների, 2011թ ընթացքում ք. Մոսկվայում և ք. Երևանում տեղի են ունեցել աշխատանքային հանդիպումներ  ՀՀ էներգետիկայի և բնական պաշարների նախարարության, <Մեծամորէներգատոմ> ՓԲԸ-ի,  <Ռոսատոմ> ՊԿ, <Ատոմստրոյէքսպորտ> ՓԲԸ-ի, <Ուորլիպարսոնս Յուրոփ Էներջի Սերվիս Լիմիթեդ> ընկերության, <Ինտեր ՌԱՕ-Ուորլիպարսոնս> ԲԲԸ-ի, <Օրգէներգաստրոյ> ՓԲԸ-ի և  <BOOZ&Co> ընկերության և <Ատոմէներգոնախագիծ> ԲԲԸ-ի ներկայացուցիչների միջև: Հանդիպումների ընթացքում քննարկվել են ՀՀ–ում կառուցվող նոր միջուկային էներգաբլոկի կառուցման նախապատրաստական փուլում կատարվող առաջնահերթ աշխատանքները, աշխատանքների լիցենզավորման պլանի նախագիծը, աշխատանքների տիպային գրաֆիկը, ՀՀ–ում կառուցվող նոր միջուկային էներգաբլոկի կառուցման EPC պայմանագրերի նախապատրաստման և լիցենզավորման աշխատանքների կազմակերպման, ինչպես նաև էլեկտրական էներգիայի սպառման կանխատեսումների և սակագնային կարգավորման հետ կապված հարցերը:
Մոսկվայում կայացած հանդիպման ժամանակ <Ատոմստրոյէքսպորտ> ՓԲԸ-ին է փոխանցվել <Հայաստանի Հանրապետությունում նոր միջուկային էներգաբլոկի Բանկի կողմից ընդունելի տեխնիակատնտեսական հաշվետվությունը>, <Հայաստանի Հանրապետությունում նոր միջուկային էներգաբլոկի Բնապահպանական (շրջակա միջավայրի վրա ազդեցության) հաշվետվությունը> և <Նոր միջուկային էներգաբլոկի կառուցման նպատակով Հայկական ԱԷԿ-ի հարթակի սեյսմիկ և հրաբխային վտանգի գնահատում հաշվետվությունը> և այլ փաստաթղթեր: 


ՀՀ-ում նոր միջուկային էներգաբլոկի կառուցման նպատակով ապրիլի 27-28 Երևանում  նախատեսվում էր անցկացնել ներդրողների և հիմնական սարքավորումների մատակարարների միջազգային համաժողով: Համաժողովի աշխատանքներին  մասնակցելու համար հրավիրվել էին  տարբեր Բանկերի ու միջազգային ֆինանսական կազմակերպություների և  տարբերի ընկերությունների ներկայացուցիչներ: Սակայն 2011թ. մարտի 11-ին Ճապոնական Ֆուկուսիմա ԱԷԿ-ում տեղի ունեցած   վթարի պատճառով ներդրողների և հիմնական սարքավորումների մատակարարների միջազգային համաժողովը հետաձգվել է: ՀՀ-ում նոր միջուկային էներգաբլոկի կառուցման ներդրողների և հիմնական սարքավորումների մատակարարների միջազգային համաժողովը հնարավոր է անցակցվի 2012թ. առաջին կիսամյակում:

2011թ. մայիսի 17-ին ք. Արմավիրում և մայիսի 24-ին ք. Գյումրիում տեղի ունեցան <Հայաստանի Հանրապետությունում նոր միջուկային էներգաբլոկի Բնապահպանական (շրջակա միջավայրի վրա ազդեցության) հաշվետվության> հասարակական լսումներ: <Հայաստանում նոր միջուկային էներգաբլոկի կառուցման` շրջակա միջավայրի վրա ազդեցության> բնապահպանական հաշվետվության հասարակական լսումների ժամանակ արված դիտողությունների և առաջարկությունների հիման վրա լրամշակվել է հաշվետվությունը և այն ներկայացվել է ՀՀ բնապահպանության նախարարություն: ՀՀ բնապահպանության նախարարությունը <Հայաստանում նոր միջուկային էներգաբլոկի կառուցման` շրջակա միջավայրի վրա ազդեցության> բնապահպանական հաշվետվության վերաբերյալ հայտնել է, որ սկզբունքային դիտողություններ չունի հաշվետվության վերաբերյալ և փորձաքննական վերջնական եզրակացությունը կտրամադրի նախագծային աշխատանքների արդյունքները վերջնական հաշվետվությունում ներառելուց հետո: 

<ՀԱԷԿ-ի նոր միջուկային էներգաբլոկի շինարարական հարթակի սեյսմիկ և հրաբխային վտանգի գնահատումը> հաշվետվության լրամշակված տարբերակի  վերաբերյալ ԱԷՄԳ-ի փորձագետները վերջնական հաշվետվությունը հայկական կողմին են հանձնել 2011թ. դեկտեմբերին: ԱԷՄԳ-ի փորձագիտական երկրորդ առաքելության կողմից արվել են խմբագրական բնույթի դիտողություններ և առաջարկվել է իրականացնել լրացուցիչ հետազոտություններ, կապված Երևանի խզվածքի հետ:

ԷՍՊՈ կոնվենցիայի քարտուղարությունում 2011թ. դեկտեմբերին քննարկվեց  ՀՀ-ում նոր միջուկային էներգաբլոկի կառուցման ազդեցությունը շրջակա միջավայրի վրա գնահատման ծանուցման վերաբերյալ Ադրբեջանի կողմից բարձրացված բողոքը: Քարտուղարությունը Հայկական կողմի առաջարկով բողոքի վերջնական քննարկումը հետաձգեց 2012թ. մարտին: 

· Իրան-Հայաստան նավթամթերքատար խողովակաշարի և նավթա​մթերքների տերմինալի կառուցման գործընթացի կազմակերպում և վերա​հսկում
Ծրագրի իրականացման խնդիրները քննարկվել են ԻԻՀ նավթի նախարարի տեղակալի` Հայաստան կատարած այցի ընթացքում, ինչպես նաև ՀՀ էներգետիկայի և բնական պաշարների նախարարի ու նախարարի տեղակալի` ԻԻՀ կատարած այցերի ընթացքում: 

Կողմերի միջև դեռևս վերջնական համաձայնություն ձեռք չի բերվել գնի բանաձևի վերաբերյալ: Պայմանավորվածություն է ձեռք բերվել քննարկումները շարունակել 2012թ. հունվարին Երևանում, դրանցում ներգրավելով իրանական կողմից հավանական ներդրող «Ֆառասաթ» ընկերության, ինչպես նաև ներկայումս Հայաստան նավթամթերքներ ներկրող ընկերությունների ներկայացուցիչներին:

*  *  *

Էներգետիկայի ոլորտում 2011 թվականի կարևորագույն ձեռքբերումներն են.
1. Հրազդան ՋԷԿ-ի 5-րդ էներգաբլոկի շինարարության ավարտի և արդիականացման ծրագիր

2011թ. դեկտեմբերին ամբողջությամբ ավարտված են Հրազդան ՋԷԿ-ի 5-րդ էներգաբլոկի համալիր թողարկման-կարգաբերման աշխատանքները, ռեժիմային փորձարկումները և իրականացվել է Էներգաբլոկի թողարկումը: 2012 թվականից էներգաբլոկը կմիացվի էներգահամակարգին: 
2. Ընդերքօգտագործման ոլորտի օրենսդրության բարելավում

2011 թվականի նոյեմբերի 28-ին ՀՀ Ազգային Ժողովի կողմից ընդունվել է <Ընդերքի մասին> ՀՀ օրենսգիրքը/ՀՕ-280-Ն/: 
3. Ատոմային էներգետիկայի բնագավառում տեղի ունեցած կարևոր միջոցառումները
2011 թվականի մայիսի 16-ից մինչև հունիսի 2 Հայկական ԱԷԿ-ում անցկացվեց թիվ 2 էներգաբլոկի  շահագործման անվտանգության համալիր գնահատման ԱԷՄԳ OSART միջոցառումը: 
2011 թվականի սեպտեմբերի 19-23 Վիեննայում տեղի ունեցավ ԱԷՄԳ-ի 55-րդ համաժողովը: ՀՀ էներգետիկայի և բնական պաշարների նախարարությունը ներկայացրեց ելույթ ՀՀ նոր միջուկային էներգաբլոկի կառուցման և Հայկական ԱԷԿ-ի թիվ 2 էներգաբլոկի անվտանգության բարձրացման աշխատանքների հետ կապված:  

2011 թվականի հոկտեմբերի 13-14-ին Վիեննայում տեղի ունեցավ ԱԷՄԳ-ի կողմից Հայկական ԱԷԿ-ի անվտանգության միջոցառումների աշխատանքները համակարգող հինգերորդ նիստը: Նիստի աշխատանքներին մասնակցում էին Հայկական ԱԷԿ-ի անվտանգության բարձրացման աշխատանքների իրականացումը ֆինանսավորող դոնոր-երկրները: Նիստի ընթացքում քննարկվեց անվտանգության բարձրացման միջոցառումների հետագա ծրարգերը:

2011 թվականի դեկտեմբերի 6-ին Երևանում տեղի ունեցավ Հայաստանի Հանրապետության նախագահին կից անվտանգության խորհրդի 12-րդ նիստը, որի ընթացքում քննարկվեց Հայկական ատոմային կայանի 2-րդ էներգաբլոկի անվտանգության բարձրացման հետ կապված հարցերը:

4. Հրազդան-Շինուհայր 220 կՎ լարման գործող օդային գծի վերակառուցման համար Համաշխարհային բանկի հետ վարկային համաձայնագրի կնքում, գործընթացի կազմակերպում:

2011թ. հունիսի 1-ին Հայաստանի Հանրապետության և Վերակառուցման և Զարգացման Միջազգային Բանկի (ՀԲ) միջև ստորագրվել է <Էլեկտրամատակարարման հուսալիություն> վարկային համաձայնագիրը, որը ուժի մեջ է մտել 2011թ. նոյեմբերի 28-ին:
5. Որոտանի ՀԷԿ-երի համակարգի վերազինման աշխատանքների իրականացման գործընթացի կազմակերպում:

2011թ. հունվարի 15-ին ստորագրվել է Որոտանի ՀԷԿ-երի համալիրի վերազինման ծրագրի վարկային պայմանագրի առանձին մաս հանդիսացող <Հատուկ համաձայնագիր>: KfW բանկի կողմից նշանակված գործակալի օժանդակությամբ <Որոտանի հիդրոէլեկտրակայանների համալիր> ՓԲԸ-ն նախապատրաստել և անց է ծրագրի խորհրդատուի ընտրության միջազգային մրցույթ: Մրցույթի իրականացման արդյունքները 2011թ. դեկտեմբերի 29-ին հաստատվել են ՀՀ էներգետիկայի և բնական պաշարների նախարարության կառավարման խորհրդի կողմից:

*  *  *


2011 թվականին էներգետիկայի ոլորտում վերը նշված ձեռքբերումները հնարավորություն ընձեռեցին նախապատրաստել բավարար հիմքեր 2012 թվականին առաջընթաց կանխատեսելու, էներգահամակարգի համար գերակա ուղղություններ սահմանելու, բեկումնային զարգացում և տնտեսական աճի առաջընթաց ակնկալելու՝ գործունեության հետևյալ  ուղղություններով ու դրանց իրականացմանն ուղղված ծրագրերով.
- Հայկական ԱԷԿ-ի թիվ 2 էներգաբլոկի անվտանգության ապահովում: 

- <Երևանի ՋԷԿ> ՓԲԸ հին հզորությունների վերազինում: 

- ՀՀ Ընդերքի մասին օրենսգրքի կիրարկումն ապահովող  իրավական ակտերի նախագծերի  մշակում:
- Հանքավայրերի շահագործման և օգտակար հանածոների երևակումների երկրաբանական ուսումնասիրություններին ներկայացվող` միջազգային չափորոշիչներին համահունչ համապատաս​խան պահանջներով տեխնիկական կանոնակարգերի  մշակման անհրաժեշտության և օրենսդրական առկա անհամապատասխանությունների բացահայտման ու վերացման, ինչպես նաև ընդերքի պետական տեսչության կողմից ստուգումների իրականացման առավել արդիական մեթոդների և ձևերի վերաբերյալ առաջարկությունների մշակում:
- Ընդերքի ոլորտում հողօգտագործման գործընթացի կարգավորում:
- Հայաստանի Հանրապետության էներգետիկ հաշվեկշռի մշակման մեթոդիկայի ներդնում:
PAGE  
2

